
Sport ilm-fanining dolzarb muammolari  

73 | ISSN: 3030-3087| 2024-YIL 3-SON   https://sport-science.uz 

TIBBIY MUTAXASSISLIKKA EGA BOʻLGAN PROFESSIONAL 
TAʼLIM MUASSASALARI OʻQUVCHILARINING JISMONIY 
TARBIYASINING REGIONAL XUSUSIYATLARI 
 

Tishabayev Alisher1 
1Jismoniy tarbiya va sport boʻyicha mutaxassislarni qayta tayyorlash va malakasini oshirish instituti Fargʻona filiali, 
Fargʻona shahri, Oʻzbekiston Respublikasi.   
 

Annotatsiya. Maqolada tibbiyot yoʻnalishidagi professional taʼlim  muassasalarida tahsil olayotgan 
oʻquvchi-qizlarni kasbiy faoliyatga jismoniy tayyorgarlik darajasini samarali oshirish boʻyicha taklif 
etilayotgan metodologiyani tashqi muhitning yuqori harorati sharoitida oʻtkazishni hisobga olgan holda 
qisqa muddatli tayyorgarlik jarayoni oʻrganildi. 

Kalit soʻzlar: meʼyor, monitoring, metodika, innovatsiya, pedagogik texnologiya, koʻchma zina, 
oʻquvchi-qizlar. 

 

Kirish 
 
Dunyo  hamjamiyati insoniyat 

muammolari globallashuvining murakkab 
davrini boshdan kechirmoqda, sogʻliqni 
saqlash tizimidagi mutaxassislarni  kasbiy 
faoliyatlarida  jismoniy mashqlarni targʻib 
qilish uchun jahonda muhim tashabbuslar 
olgʻa surilmoqda. Tibbiyot sohasida taʼlim 
olayotgan oʻquvchilarni jismoniy tarbiya 
jarayonini takomillashtirish va harakat 
faolligini oshirish, kasbiy faoliyat jarayonida 
yuqori ishchanlikni saqlab turish masalasi 
bugungi kunda barcha davlatlarda eng 
muhim vazifalardan biri etib belgilanmoqda.  

Jahondagi  bir qator ilmiy-tadqiqot 
ishlarini tahlil qilish, tashqi harorat turlicha 
boʻlgan hududlarda tibbiyot yoʻnalishidagi 
professional taʼlim muassasalari tizimidagi 
oʻquvchilarni jismoniy tarbiyasini 
takomillashtirish bilan bogʻliq boʻlgan 
majmuaviy ilmiy tadqiqotlar faqat fragment 
xarakterga ega ekanligini koʻrsatmoqda. 
Hozirgi kunda bir qator davlatlarda 
taʼlimning oʻrta boʻgʻinida tahsil olayotgan 
qizlar oʻrtasida jismoniy tayyorgarlikning 
individual komponentlarini joriy etish, 
funksional imkoniyatlarini oshirish, 
chidamlilik darajasini yaxshilash  va 
oʻzgaruvchan va murakkab sharoitlarga 
moslashuvchanlikni tezlashtirishga  
qaratilgan tadqiqotlar yetarlicha tatbiq 
qilinmagan. Jahonda tibbiyot yoʻnalishidagi 
qizlarning jismoniy tayyorgarlik darajasini 
oshirish va moslashuvchanligini sezilarli 
darajada yaxshilashga boʻlgan ehtiyoj 

hozirgi sharoitda ilmiy jihatdan 
yondashuvni talab etmoqda [1,2]. 

  
Materiallar va metodlar 
 

Respublikamiz olimlari tomonidan 
Fargʻona vodiysi hududida istiqomat 
qiladigan oʻquvchi-yoshlar kontingentida, 
V.G. Kim,  U.T.  Tursunov, A.A. Nazirov, N.M. 
Talipdjanov, O.T. Mamadjonov SH.X. 
Xonkeldiyev kabi mutaxassislar tomonidan 
ilgari oʻtkazilgan ilmiy tadqiqotlarning 
natijalari katta qiziqish uygʻotdi. Ular, 
dissertatsion tadqiqotlarni oʻtkazish 
jismoniy mashqlarni gipertermiya 
sharoitlarida bajarishning har xil 
variantlarini aprobatsiyadan oʻtkazishgan va 
ularni issiqlikka adaptatsiya qilishga taʼsirini 
yaxshi oʻtishini tajribalarda asoslashgan 
hamda taʼlim muassasalaridagi jismoniy 
tarbiya boʻyicha mashgʻulotlarda ularni keng 
qoʻllanilishi boʻyicha tavsiyalar ishlab 
chiqishgan.  

Tibbiyot yoʻnalishidagi professional 
taʼlim muassasalari tizimidagi jismoniy 
tarbiya masalalari boʻyicha 
mamlakatimizdagi va xorijdagi maxsus 
adabiyotlarni tahlil qilish, qizlar 
kontingentini salomatligi holati va boʻlajak 
kasbiy faoliyatga maxsus harakat 
tayyorgarligini shakllantirish muammosi 
qatʼiy ilmiy-pedagogik tadqiqotlarni 
oʻtkazilishi kerakligini koʻrsatdi. 

Maxsus ilmiy adabiyotlarni monitoring 
qilish, atrof-muhit harorati yuqori boʻlgan 
hududda joylashgan tibbiyot yoʻnalishida 

tahsil olayotgan  oʻquvchi-qizlarning 
jismoniy tayyorgarligi boʻyicha ilmiy 
asoslangan koʻrsatkichlarning mavjud 
emasligini koʻrsatdi. Bu, ularni oʻquv yillari 
boʻyicha jismoniy tayyorgarligining holati va 
dinamikasini oʻrganish masalalarida qiziqish 
uygʻotdi va taʼlim sohasining mazkur tizimini 
takomillashtirish boʻyicha ilmiy izlanishni 
tanlangan yoʻnalishini dolzarbligini 
tasdiqlaydi. 

Pedagogik tajribada tibbiyot yoʻnalishida 
tahsil olayotgan oʻquvchi- qizlarning 
jismoniy tayyorgarligini belgilaydigan (DTS) 

testlar batareyasiga quyidagi mashqlar 
kiritildi: 100 m yugurish, 500 m, joydan turib 
va yugurib kelib uzunlikka sakrash, granata 
uloqtirish, umumiy egiluvchanlik va 
chalqancha yotgan holatda oyoqlarni 90 
gradusga koʻtarish. 
 
Natijalar va muhokama 

 
Tajribalarda olingan natijalar matematik 

statistika usulida qayta ishlandi va 
maʼlumotlar 1-jadvalga kiritildi. 

 

1-jadval. Oʻquvchi qizlarining jismoniy tayyorgarligi koʻrsatkichlari 
( x ±σ), n=140 

 

№ Koʻrsatkichlar 1-Kurs 2-kurs 

X σ V X σ V t 

1 Yugurish 100 s. 18,3 2,31 12,6 17,9 3,16 17,6 1,08 

2 Yugurish 500 s. 118,9 2,54 13,6 114,9 3,04 2,9 1,05 

3 Yugurib kelib uzunlikka 

sakrash, sm, 

2,94 1,37 39,07 3,11 1,17 37,6 3,10 

4 Joyidan turib uzunlikka sakrash, 

sm. 

1,66 5,56 4,29 1,70 4,03 5,4 3,62 

5 Granata uloqtirish  500 gr. m. 17,4 2,24 12,8 18,2 1,97 4,92 3,8 

6 Chalqancha yotgan holatda 

oyoqlarni 90 gradusga koʻtarish 

17,1 3,02 3,6 19,9 3,09 4,29 4,56 

7 Oldinga egilish, sm +4,1 0,12 2,92 +4,2 0,17 4,16 1,61 

8 Yotgan holatda qoʻllarni 

tayanchda bukish va rostlash, 

marta 

6,7 0,81 12,1 7,6 0,91 5,52 2,84 

 
Pedagogik testlashni oʻtkazilishi 

davomida aniqlangan oʻquvchi- qizlarning 
tezkorlik imkoniyatlarini tahlil qilish, 
birinchi kurs oʻquvchilari 100 m masofani 
18,3±0,24 soniyada bosib oʻtishganini 
koʻrsatdi, shunga oʻxshash ishonchsiz 
(t=1,08) natijalar ikkinchi kurs oʻquvchi 
qizlarida ham qayd qilindi, ular masofani 
birinchi kurs qizlariga nisbatan 0,4 soniyaga 
tezroq (4,1%) bosib oʻtishdi va ularning 
natijalari 17,9±0,30 soniya.ni tashkil qildi. 

Pedagogik testlash paytida oʻquvchi-
qizlarning tezkorlik imkoniyatlari boʻyicha 
olingan natijalarini qiyosiy tahlil qilish va 
ularni jismoniy tarbiya boʻyicha dasturiy 
materiallarda nazarda tutilgan baholash 
gradatsiyasi bilan taqqoslash, tezkorlik 
imkoniyatlarini dastlabki koʻrsatkichlari 

bilan “aʼlo” baholi farqni 2,6% qizlar, 
“yaxshi” baholi farqni 14,8% qizlar va 
“qoniqarli” baholi farqni 38,4% qizlar 
koʻrsatganini tasdiqladi. 

Sinovda ishtirok etgan barcha 
oʻquvchilarning tezkorlik imkoniyatlari 
boʻyicha olingan natijalarni tahlil qilish, 
barcha oʻquv kurslarida variatsiya 
koeffitsiyenti oʻrtacha 11,25% dan to 
14,50% gacha oʻzgarganini koʻrsatdi, bu, 
tadqiq qilinayotgan kontingentni qoniqarli 
iqtidorga ega ekanligini tasdiqlaydi. 

Tibbiyot yoʻnalishida tahsil olayotgan 
oʻquvchi qizlarni jismoniy yuklamalarni 
uzoq vaqt davomida samaradorlikni 
pasaytirmasdan bajarishini tavsiflaydigan 
chidamlilik sifatini 500 m masofaga  
yugurishida testlash maʼlumotlari boʻyicha 

baholashda, birinchi kurs oʻquvchi 
qizlarining natijalari oʻrtacha 1,18,9±2,5  ni, 
variativ tarqoqligi – 14,5% ni tashkil qilishi 
aniqlandi, ikkinchi kurs qizlarida esa – 
oʻrtacha natija ishonchsiz 1,14,9±2,9 gacha 
yaxshilandi, farq 3,9% (t=1,05) ni tashkil 
qildi. 

Oʻquvchi-qizlarning tezkor-kuch 
qobiliyatlarini belgilovchi “Joyidan turib 
uzunlikka sakrash” testida ancha katta 
darajadagi kuch bilan birga harakatlarning 
tezkorligi ham talab qilinadi. Bunda, tashqi 
ogʻirlik qanchalik katta boʻlsa, harakat amali 
shunchalik adekvat darajada kuch 
xarakteriga ega boʻladi va aksincha, tezkor 
boʻladi. 

O.V.Goncharovaning tadqiqotlarida, 
tezkor-kuch qobiliyatlarining muhim xilma-
xil turlaridan biri – “portlovchi kuch” 
ekanligi va unda, eng kam vaqt ichida 
kuchning yuqori kattaliklariga qobiliyat 
namoyon boʻlishi va sakrashlarda sezilarli 
ahamiyat kasb etishi taʼkidlangan. 

 Pedagogik tajribalarda olingan 
koʻrsatkichlar tahlil qilinganida, “Joyidan 
turib uzunlikka sakrash” testida birinchi 
kurs oʻquvchi- qizlarining natijalari oʻrtacha 
1,66±2,5 m.ni va keyinchalik ikkinchi kursga 
kelib 4 sm.ga yaxshilanganligi aniqlandi, bu, 
yengil atletika bilan bazaviy mashgʻulotlar 
jarayonida mazkur harakat amaliga diqqat-
eʼtiborni pasayganligini koʻrsatadi. 

Jismoniy tarbiya amaliyotida qizlarning 
kuch imkoniyatlari “Yotgan holatda 
tayanchda qoʻllarni bukish va rostlash” 
testida baholanadi. Kuch imkoniyatlari 
shugʻullanuvchining yoshiga va jinsiga 
hamda turmushining umumiy rejimiga, 
ularning harakat faolligi xarakteriga va 
tashqi muhit sharoitlariga bogʻliq. Kuchning 
rivojlanishini individual surʼatlari jin-siy 
balogʻatga yetilishning haqiqiy muddatlariga 
bogʻliq boʻlib, ularni kuch tayyorgarligi 
uslubiyatida hisobga olish zarur [3,4,5]. 

 

 

 
1-rasm. Oʻquvchi qizlarning jismoniy tayyorgarlik koʻrsatgichlari. 

 
“Yotgan holatda tayanchda qoʻllarni 

bukish va rostlash” testida birinchi kurs 
oʻquvchi qizlarining natijalari oʻrtacha 
6,7±0,81 martani, variatsiyasi – 4,74% ni 
tashkil qildi. Ikkinchi kursda kuch 
imkoniyatlari koʻrsatkichlarini 7,6±0.91 
martagacha oʻsishi kuzatildi, farq – 0,9 
martani, variatsiyasi – 5,52% ni (t=2,84) 
tashkil qildi. 

 “Granata uloqtirish 500 gr” test vazifasi 
tibbiyot yoʻnalishida tahsil olayotgan 
oʻquvchi-qizlar uchun majburiy maxsus omil 
boʻlib, dasturiy-meʼyoriy hujjatlarga 
kiritilgan. Ushbu test natijalarini tahlil qilish, 
birinchi kurs oʻquvchi qizlarining natijalari 
oʻrtacha 17,4±1,24 m.ni, ikkinchi kursda 
takroriy testlashda esa – 18,2±1,97 mg gacha 
oʻsishi anʼanasi mavjudligini koʻrsatdi. 

Tibbiyot yoʻnalishida tahsil olayotgan 
oʻquvchi-qizlarning jismoniy tayyorgarligi 
boʻyicha oʻtkazilgan tadqiqotlarda olingan 
natijalarni tahlil qilish, professional taʼlim  
muassasalari tizimidagi jismoniy tarbiya 
boʻyicha oʻquv jarayoniga sezilarli darajada 
oʻzgartirishlar kiritilishi va dasturiy-
meʼyoriy hujjatlarning mazmunini 
bitiruvchilarni Oʻzbekiston Respublikasi 
sogʻliqni saqlash tizimidagi boʻlajak kasbiy 
faoliyatga tayyorlash samaradorligini 
oshiradigan innovatsion pedagogik 
texnologiya-larni joriy qilish bilan qayta 
koʻrib chiqish zarurligini koʻrsatadi. 

Maxsus adabiyotlarni monitoring qilish, 
atrof-muhit harorati yuqori boʻlgan 
hududdagi tibbiy mutaxassislikka ega 
boʻlgan professional taʼlim muassasalari 
oʻquvchi-qizlarining jismoniy tayyorgarligi 
boʻyicha ilmiy asoslangan koʻrsatkichlarni 
mavjud emasligini koʻrsatdi. Bu, ularning 
jismoniy tayyorgarligi holati va dinamikasini 
taʼlim yillari boʻyicha oʻrganishga asos boʻldi 
va taʼlimning mazkur boʻgʻinidagi jismoniy 
tarbiya tizimini takomillashtirish maqsadida 

tanlangan ilmiy izlanishning dolzarbligini 
belgiladi. 
 
Xulosa 

 
Atrof-muhit harorati yuqori boʻlgan 

hududlarda istiqomat qiladigan tibbiyot 
yoʻnalishidagi professional taʼlim  
muassasalarida tahsil olayotgan oʻquvchi-
qizlarda oʻquv yili davomida jismoniy 
tayyorgarligi koʻrsatkichlarining oʻzgarishi, 
moʻʼtadil kengliklarda istiqomat qiladigan 
oʻquvchi-yoshlarnikiga nisbatan qarama-
qarshi sodir boʻladi. Oʻzgarishlarning ijobiy 
dinamikasi bahor va kuz oylarida kuzatiladi. 
Yoz oylari davomida harakat 
qobiliyatlarining natijalari progress 
qilmaydi, bu, qizlarning harakat faolligini 
yetishmasligi bilan bogʻliq va jismoniy 
mashqlar bilan muntazam bazaviy 
shugʻullanishdagi tanaffuslar bilan ham va 
issiq iqlim hodisasi bilan chaqirilgan 
kundalik harakat faolligining yetishmasligi 
bilan ham belgilanadi.

 
Regional features of physical education of students of professional 
educational institutions with medical specializations 

1Fergana branch of the Institute for retraining and professional development of specialists in physical education and 

Abstract. The article examined the short-term preparatory process taking into account the transfer of 

the proposed methodology for effectively increasing the level of physical fitness for professional activities 
of students and girls studying in professional educational institutions of medical orientation in conditions 
of high temperature of the external environment. 

Keywords: norm, monitoring, methodology, innovation, pedagogical technology, mobile dungeon, 
student-girls. 

 

Региональные особенности физического воспитания учащихся 
профессиональных образовательных учреждений медицинского 
профиля 
 
Маннонова Ш.С.1 
1 Ферганский филиал Института переподготовки и повышения квалификации специалистов по физической 
культуре и спорту, г. Фергана, Республика Узбекистан.  

 
Аннотация. В статье исследован процесс краткосрочной подготовки учащихся-девушек, 

обучающихся в профессиональных образовательных учреждениях медицинского направления, с 
учетом применения предлагаемой методологии эффективного повышения уровня физической 

подготовленности к профессиональной деятельности в условиях высокой температуры 
окружающей среды. 

Ключевые слова: норма, мониторинг, методика, инновация, педагогическая технология, 
передвижная лестница, учащиеся-девушки. 

